
Asnemmer 

 Deg tazwara ad as-nini tanemmirt tameqqrant i Mass 

Azedine IDIR i d-yezgan i lmendad n leqdic-a. 

 Tanemmirt akk i yiselmaden n tesga n tutlayt d yidles n 

tmaziγt n tsedawit Abederrahmane Mira i aγ-iɛawnen. 

 Tanemmirt i usqamu n umeskayad i iqebelen ad γren 

tazrawt-a. 

 Mebla ma nettu wid akk i d-yefkan afus n talelt. 

 

 

 

 

 

 

 



 

 

Abuddu 

Ad buddeγ aktay-a n Master:  

 I rruḥ n setti, ad as-yeɛfu Rebbi, ad tt-iger γer 

lǧennet.                                         

 I yemma d baba, ad asen-iseγzef Rebbi deg tudert-

sen. 

yis-sen i d-wwḍeγγer da, yis-sen i qubleγ uguren n 

ddunit. 

 I tmeṭṭut-iw d warraw-iw Aris d Damya, d nutni i 

yiεawnen deg ukemmel n leqraya deg tsedawit 

akked uktay-a. 

 I yessetma: Hakima, Lila akked Cherifa. 

 I wayetma: Rezak, Hafid akked Nassim. 

 I yimeddukkal-iw: Samir, Bilal, Arbi d azedine. 

 I yixeddamen, iselmaden d yinelmaden n uγerbaz 

amenzu ΣEẒẒUG Ḥmed “Arrac” d IBN Xaldun. 

 I yimeγnasen d wid yemmuten γef tmaziγt iwakken 

ad tidir, ad tt-nesselmed ass-a. 

Hocine



 

 
 

Abuddu 

Ad buddeγ aktay-a n Master:  

 I yimawlan-iw εzizen, ttmenniγ-asen teγzi n tudert, 

dnutni i yi-d-yefkan tabγest d lǧehd ameqqran 

iwakken ssawḍeγ γer uswir-a. 

 I wayetma: Xaled, Walid, d yessetma: Nasera, 

Baniya, Naεima d yessi-s Tinhinan d Massilya d 

Numidya. 

 I yimdukal-iw: Ḥusin, Samir, Nurdin. 

 I temdakelt-iw: Zahra, Nabila, Maziγa, Sara. 

 I yiselmaden d yinelmaden n tesga n tutlayt n 

tmaziγt n tseddawit n Bgayet. 

 Iwid akk i aγ-d-yeldin allen d wid yefkan tirwiḥin-

nsen d asfel akken ad yidir lasel 

 I wid akk ssneγ d wid I yi-ssnen. 

Abdelkader 

 Tazwert tamatut  

Asekcem n tmaziγt deg unagraw n usegmi n lezzayer, i d-wwin waṭas n 

yimussunen , am tnekra n 1980 d uγunzu aγurbiz 1994, i wakken tamaziγt ad 

tuγal d tutlayt ara slemden deg useggas 1995. Γas akken εeddan 20 n yiseggasen 

segmi tekcem γer uγerbaz ar tura, abeddel d usegem deg-s yezga. 

Tamaziγt ur teqqim ara  kan deg  uglam n tutlayt, m a c a  tezger γer unnar n 

usnerni d usnulfu. Aṭas n wid i d-yessufuγen imawalen d wid i d-yesnulfuyen 

awalen, imi tutlayt n tmaziγt tuḥwaǧ  asemmi i tγawsiwin timaynutin,  xersum 

deg wayen  yerzan taγulin n tussna am tesnilest,tasnalmudt, tasensegmit, 

tasnalest akked tsekla, γef wannect-a temlal-d d waṭas n wuguren gar-asen wid 

yerzan amawal. 

      Asmi i tekcem tutlayt n tmaziγt γer unagraw n uγerbaz n lezzayer, 

iselmaden sselmaden s wayen i d-ttekksen kan seg tjerrumt  tajerrumt n tmaziγt 

(taqbaylit), n Mammeri(M)i d-yeffγen 1990, neγ deg tmawalt n usegmi, 

Tafransist-Tamaziγt,  n Boudris(B.)1995. 

     Iwakken ad nesselmed tutlayt, ilaq ad tili d tin yesɛan imawalen, wid  i 

nezmer ad d-nini d imezwura i isersen lsas i umawal n tmaziγt γas akken llan 

wid i d-yeffγen uqbel, leqdicat-a yettwaxedmen, llan wid yemmugen s tefransist 

am : 

 -Amawal n tussnakt, Tafransist- Tamaziγt, serie : ber1, scientifique et 

pédagogique, Tasedawit n Tizi-Ouzou, yulyu 84.  

 -Amawal n tmaziγt tatrart, Tamaziγt- Tafransist, 1990, l’association culturelle 

tamazγt Bgayet.  

Maca llan leqdicat i d-yellan γef umawal aγurbiz s umata, ad naf  leqdic 

amezwaru i yexdem Boudris (B.), Syin llan-d leqdicat n taggara n turagt n : 

AIT ALI Sonia  akked BELDJOUDI Nassima :  Amawal yettwasmersen deg 

yidlisen iγurbizen, aseggas 2010. 

Almid aseggas n1997/1998 yessufeγ-d uγlif n usegmi adlis amezwaru i 

useggas wis7. D adlis aγurbiz id-yeffγen deg useggas 2000/2001 i useggas 

amezwaru n uselmed alemmass wacu i bdan aselmed, syin,ḍefren-d yidlisen-

nniḍeni yal aseggas rennun-d imawalen iynutlanen ttnuzun deg tnedlisin. 

Deg ticcert-a ara yili leqdic-nneγ γef tesniremt n umawal aγurbiz deg uγerbaz s 

umata, ad neg tasleḍt tasnalγant-tasnirmant i yirman i sseqdacen deg uγerbaz. 

Imi drus n  leqdicat i yettwaxedmen γef usentel-a, dayen i aγ-yeǧǧan ad t-nefren. 

Tazrawt-a, d asebgen n talγa n yirman n umawal aγurbiz deg uγerbaz, imi ulac 

tizrawin γef usentel-a, syin ad d-nefk tibadutin n yal irem, γer taggara d asnerni d 

usbedded n umawal aγurbiz deg  uγerbaz s tmaziγt. 

 

Yal leqdic ibedd γef turdiwin, s turdiwin-a i nezmer ad d-nerr γef yisteqsiyen, 

γef wakka ahat kra n yirman mgaraden deg talγa , icrek-iten unamek, neγ sεan 

yiwet n talγa anamek yemgarad. 

 Uguren ttidiren yiselmaden n tmaziγt ass-a d wid yerzan srid irman sumata, 

xersum wid yeqqnen γer umawal aγurbiz deg uγerbaz, ilmen n wannect-a : 

      -Amek i ulγen yirman n umawal aγurbiz deg uγerbaz?  

      -D acu-t unamek n yal irem? 

      -Amek i ttwasbadun yirman-a? 

 

Tazrawt-a, tebḍa γef sin yiḥricen igejdanen:  

Aḥric amezwaru d ayen yerzan tasnarrayt d teẓri, yebḍan γef  kraḍ n yixfawen: 

ixef n tesnarrayt, nemmeslay-d γef tmental n ufran n usentel, syin γur-s nessasen-d 

amud i d-negmer rnu nebder-d iswi n tezrawt-a , γer taggara nerna-d nemmmeslay-d 

γef  tarrayt i nessexdem deg tesleḍt. 

 

Ixef wis si, d win n tesnalγa tamatut, nemmeslay-d amek i d-ssiliγen amawal n 

tmaziγt. Ixef wis kraḍ, nehder-d γef tesnamka s umata, syin nefka-d tabadut i 

tesnirem s umata d tasniremt taγurbizt, nemmeslay-d daγen γef tsekniremt akked 

tbadut d wamek i d-tettili deg tesniremt. 

Aḥric wis sin, d tasleḍt, tebḍa γef sin n yixfawen, amezwaru d tasleḍt tasnalγant, 

nefka-d talγa n yal irem n ummud i d-nejmeε, ixef wis sin d tasleḍt tasnimant, 

nesbadu-d yal irem.



 

 
 

 

 

 

 

 

 

 

 

 

 

 

 

 

 

 

 

 

 

 

Iferdisen n 

tesnarrayt 

Tazwert  

           Deg yixef-a, ad d-nessisen tazrawt-a, ad d-nemmeslay γef tmental i γ-

yeǧǧan ad nefren asentel-a akked leqdicat i yettwaxedmen γef umawal aγurbiz 

deg uγerbaz, ad d-nessisen  daγen ammud n leqdic-a. Syin, ad d-nebder uguren i 

d-nemmuger seg tazwara alami d taggara.Γer taggara, ad d-nefk iswi n tezrawt-a 

d tarrayt i nesseqdec deg tesleḍt. 

1.Asissen n leqdic 

Leqdic-a, d win  icudden γer taγult n tutlayt, asmeskel d usmagnu ,  

ad d-yili γef umawal aγurbiz deg uγerbaz, deg-s ad nexdem tasleḍt tasnalγant d 

tesnirmant i yirman i nufa deg yidlisen-a.      

2.Afran n usentel  

        Afran n usentel-a yella-d s lebγi-nneγakked  uwellih i aγ-d-yefka 

unemhal-nneγ. Ayen daγen i aγ-yeǧǧan ad t-nefren, imi nennuda γef yisental i 

yettwaxedmen γef umawal aγurbiz deg uγerbaz, nufa-d drus n tezrawin i 

yettwaxedmen γef usentel-a, rnu γer waya aselmad d yinelmaden uḥwaǧen 

amawal aγurbiz s tmaziγt iwakken ad issinen amawal i d-yezzin γer uγerbaz. 

 

3. Asissen n wammud 

        Ammud-nneγ d win i d-negmer deg yiwfusen n uγerbaz amenzu i d-

yessuffeγ uγlif n usedwel aγelnaw n tmurt n Lezzayer. Irman nekkes-iten-id deg 

yirmad n yidlisen-nni neγ deg umawal i yettilin taggara n yiwfusen-a, 

nessexdem daγen tamawalt n Boudris (B)akked  umawal  i d-yeffγen deffir n 

temlilit taγelnawt n yiselmaden n Tmaziγt- Bgayet- yulyu 1999. 

4. Tarrayt n tegmert n wammud 

      Tarrayt i nessexdem i ugmar n wammud: nekkes-d akk irman i nufa deg 

yiwfusen-nni d yimawalen i d-nebder yakan, ama d wid yerzan allalen; 

imagraden iγurbizen neγ idgan n d wudmawen akked tγawsiwin n uγerbaz. 

Abrid i neḍfer i wakken ad d-nekkes awalen deg yidlisen n uγlif n usegmi d 

yimawalen ad t-naf deg tneqqiḍin-a : 

- Yiwen n yirem ma yezga yettuγal-d deg yidlisen n uγlif n usegmi d yimawalen 

s yiwen unamek d yiwet n talγa neddem-it-id yiwet n tikkelt; 

- Awal ma yettbeddil talγa d unamek ad t-id-neddem yal tikkelt; 

- Awal ma yella deg sin n yidlisen   d sin n yimawalen yesɛa yiwet n talγa maca 

yemxalaf unamek i as-fkan ad t-id-neddem yal tikkelt; 

Iwfusen i nesseqdec 

- Adlis n tmaziγt, aseggas wis 4 n ulmud amenzu, Onps, 2010. 

Imeskaren: ḤERRUC Muhub, LEWNIS Ɛli, ƐACUR Remḍan, KEBIR Buseεd. 

- Adlis n tmaziγt, aseggas wis5 n ulmud amenzu, Onps, 2010. 

Imeskaren: ḤERRUC Muhub, LEWNIS Ɛli, ƐACUR Remḍan, BEXTI Aεli. 

Imawalen i nesseqdec 

-Boudris (B). Tamawalt n usegmi, Tafransist-Tamaziγt, Maroc, éd. Rabat,1995. 

 

- Amawal n timlilit taγelnawt n yiselmaden n Tmaziγt- Bgayet- Yulyu 1999. 

5. Tarrayt n tesleḍt 

        Tasleḍt, nexdem tasleḍt tasnalγant-tasnirmant i yirman i d-negmer.  

  Deg tesleḍt tasnalγant nexdem-itt ilmend n tewsit d umḍan n 

yirem.Nenna-d ma yella awal-nni d aḥerfi neγ d asuddim neγ d uddis. Ma yella 

yiwen n wawal deg sin n wuddisen, nexdem-as tasleḍt deg wuddis amezwaru, 

wis sin ur as-d-nɛawed ara.  

                  Deg tesleḍt tasnirmant, yal awal nexdem-as-d tabadut, akken ad d-nini d 

acu-t wawal-nni, nrennu-d imedyaten i yal tabadut. 

                  Tibadutin i d-nefka, d tid i d-nexdem s γur-nneγ, nefren yiwet n tewsit n 

tbadut , d tabadut s tegzi , taneggarut-a  d tin i d-yebder Vézina Robert deg 

udlis i d-yeffγen deg useggas 1999 s yisem “la rédaction de 

définitionstérminologiques”.acku tbadut-a nwala-tt  twulem i wakken ad d-

nefk tbadut i yal irem, imi ammud-nneγ yerza taγult, tabadut-a teqqar-d, asbadu 

n tmiḍranin ilaq ad kkin γer taγult, acku tabadut n tmiḍrant temgarad mi ara 

nεeddi seg taγult γer tayeḍ, rnu γer waya tessemgirid tid i as-d-iqerben deg 

unamek. 

Taggrayt 

 Deg uferdis-a n tesnarrayt, nesken-s timental i aγ-yeǧǧan ad nefren 

asentel-a, d wamek i d-negmer ammud-nneγ, d tesleḍt i as-nexdem d ufran n 

tbadut s usegzi deg usbadu n yal irem. 

Ixef amezwaru: 

Tasnalγa tamatut 

d tesnalγa n 

tmaziγt 

Tazwert 

        Deg uḥric-a, ad d-nefk tabadut n tesnalγa, d acu-tent tbadutin i as-fkan 

yimusnilsen, ad nẓer d acu i tzerrew.Syin ad d-nemmeslay γef tesnalγa n 

tmaziγt, ad nwali amek i yettaleγ umawal n tmaziγt. 

I.Tasnalγa 

I.1. Tabadut: tzerrew amek ttbeddilen wawalen deg wayen yerzan talɣa. Γer 

DUBOIS (J) (2012 : 311) yenna-d : «Tasnalɣa d aglam n yilugan i yesselḥuyen 

tamsuk* d tγessa tn daxel n wawalen.».
1
 

Γer Martinet(1967: 106), yenna-d dakken tasnalγa tesɛa yiwet n tγawsa: « d 

tazrawt n tsenfal n ummsil*»
2
, Anect-a yebγa ad d-yini dakken tasnalγa: « d 

tazrawt n talγa»
3
, deg (1969: 109). yenna-d daγen: « tazrawt-a ur tzerrew ara 

kan talγa n yiferdisen n tjerrumt »
4
. 

             Tasnalγa tettmuqel aṭas γer wummsil* d walγacen* n tjerrumt d 

walγacen n umawal maca Martinet ixeddem-asent tilisa yettwali-tt d tazrawt n 

tayunin yesɛan anamek akken i d-yenna Martinet(1979: 7): « win i yebγan ad 

yelmed tutlayt yessefk fell-as ad yaγ tanumi n usmuskel n talγiwin n walγacen ad 

yaγ ddɛen d wartayen* akk d uruglel*-nsen. Nezmer ad d-nini tazrawt-a n 

yismeskelen-a d tasnalγa ».
5
 

Tabadut n Dubois(J), 1994 : 311, deg usegzawal « Dictionnaire de 

linguistique et des sciences :  Tasnalγa :  

                                                           
1
«  La morphologie est la description des règles qui régissent la structure interne des mots. 

2
«  L’étude des variantes de signifiant ».  

3
«  L’études de la forme ». 

4
 « Il n’est en aucune façon précisé que cette étude se limite a la forme des éléments grammaticaux ».  

 
5
“Pour quiconque apprend une langue, il est indispensable de s’habituer à toutes les variations de formes des 

différents monèmes, à leurs amalgames et à leur discontinuité. Nous désignons l’étude de ces variations comme 

la morphologie.”  

- Deg tjerrumt tamensayt, d tazrawt n talγiwin n wawalen ( almaḍ d usuddem), s  

Tenmegla γer tezrawt n twuri neγ n tseddast. 

- Deg tesnilest tatrart, irem tasnalγa yesɛa sin n yinumak:  

a- D aglam n yilugan d wamek bnan wawalen, yeɛni ilugan n usuddes gar 

walγacen d uẓar akken ad d-nebnu awalen. 

b- D aglam n yilugan d tuddsa tagensayt n wawalen d wamek i ttemseḍfaren 

wawalen-a deg tefyirt, anect-a yekcem deg tesnalγaseddasant. 

I.2.Tasnalγa n wawal amaziγ 

2.1. Talγa n yisem amaziγ: D aferdis n umawal, yettbeddil talɣa ilmend n 

tewsit d umḍan d waddad. Isem deg tmaziɣt yebḍa γef kraḍ n taggayin : tawsit, 

amḍan, addad. 

2.1.1.Tawsit:tebḍa γef sin: amalay d  wunti. 

a-Amalay: isem amalay ibeddu s umata  s teγra neγ s yizwiren a, i, u. Md: 

argaz, ixef; udi. Maca llant kra n tsuraf*, md: ulli d isem unti asget i ibeddun s 

teγri u. ( K. NAIT-ZERRAD, 1995 : 44)
6
 

Kra n yismawen imalayen ur beddun ara s teγra, Md: seksu, llaẓ, beṭṭu… 

ismawen n yisekla md: wajdim, waḥrir.  

b-Unti:yettaleγ wunti s umata s tmerna n wuzwir d udfir t: md: 

amγar/tamγart.(K. NAIT-ZERRAD, 1995 : 45)
7
 

Tessenfalay-d: asemẓi, tawtemt, agraw-aferdis, asmenyer. 

-Asemẓi: axxam/taxxamt. 

                                                           
6
«Le nom masculin commence en général par une des voyelles initiales (ou préfixe d’état) a, i ou, u.» 

7
«Il se forme généralement sur le masculin par la préfixation et la suffixation de t…». 

-Tawtemt: uccen/tuccent. 

-Aferdis: azemmur/tazemmurt. 

-Asmenyer: argaz/targazt 

2.1.2. Amḍan:Amḍan deg yisem yebḍa γef sin : asuf d usget, asuf yeskan-d 

yiwet n tγawsa, ma d asget yemmal-d si snat n tγawsiwin d asawen. 

Amḍan yessemgirid gar sin, asuf d usget. Asget yebḍa γef kraḍ n wanawen:  

asget azγaray s tmarna n udfir, asget agensay s temlilt tagensayt, d usget amasay 

s tmarna n uzwir d temlilt tagensayt. 

a- Asuf: yemmal-d ayen yellan d yiwen. 

Md: argaz, tawwurt, aqcic. 

b- asget: yemmal-d ayen yellan seg sin d asawen. 

- asget azγaray: :yettalaγ s tmerna n udfir i yisem d temlilt n teγra a tettuγal  i . 

Asget-amalay 

Amalay-asuf Asget Asegzi 

Argaz Irgazen   « a » yuγal « i », nerna-yas tahrayt « en » i usget 

Anelmad Inelmaden  « a » yuγal « i », nerna-yas tahrayt « en »  

Ageṭṭum  Igeḍman « a » yuγal « i », nerna-yas tahrayt « an »  

Ameksa  Imeksawen  « a » yuγal « i », nerna-yas azgeniγri « w » d  tahrayt 

« en »  

Asget-unti 

Unti-asuf Unti-asget Asegzi 

Taqcict  Tiqcicin « ta » yuγal d «ti», teγli « t » nerna-yas tahrayt 

« in » 

Takwat  Tikwatin « ta » yuγal d «ti», nerna-yas tahrayt « in » 

Tabugaṭut Tibugaṭutin « ta » yuγal d «ti», nerna-yas tahrayt «utin » 

 

-Asget agensay: yettaleγ s temlilt n teγri tagensayt, tikwal s temlilt n tergalt, ur 

as-nrenu ara adfir.  

Asget-amalay: 

Asuf-amalay  Asget  Asegzi 

Awtul  Iwtal  « a» yuγal «i », d temlilt n teγra «u-----a »  

 

Aẓru  Iẓra  « a» yuγal «i », d temlilt n teγra «u-----a »  

Ayaẓiḍ  Iyuẓaḍ  « a» yuγal «i »,d temlilt n teγra «a-----u »  

 

Asget-unti: 

Asuf-unti Asget Asegzi 

Tawtult   Tiwtal  « ta» yuγal d «ti », d temlilt n teγra «u----a » 

Taẓrut  Tiẓra  « ta» yuγal d «ti », d temlilt n teγra «u----a » 

Tayaẓiḍt Tiyuẓaḍ  « ta» yuγal d «ti », d temlilt n teγra «a----u » 

- Asget amasay: yettaleγ s uzwir akked temlilt n teγra d tergalt tigensayin.  

Amalay-asget: 

Amalay-asuf Asget Asegzi 

Igenni   Igenwan  s tmerna n tehrayt «wan » 

Akufi  Ikufan  « a» yuγal «i », nerna-yastahrayt «an » 

Aḍar  Iḍaren  « a» yuγal «i », nerna-yastahrayt «en » 

Imi  Imawen  s temlilt n teγra «i----a », d tmerna n yizgeniγri 

«w », d tahrayt « en» 

 

 

Unti-asget: 

Unti-asuf Asget Asegzi 

Tamda  Timedwin «ta » yuγal d «ti », nerna-yas izgeniγri «w » d 

tehrayt«in » 

Tameγra  Timeγriwin «ta » yuγal d «ti », tamlilt n teγra «a----i »  nerna-

yas izgeniγri «w » d tehrayt«in » 

Tabuda  Tibudiwin «ta » yuγal d «ti », tamlilt n teγra «a----i »  nerna-

yas izgeniγri «w » d tehrayt«in » 

Tabarda Tibardiwin «ta » yuγal d «ti », tamlilt n teγra «a----i »  nerna-

yas izgeniγri «w » d tehrayt«in » 

I.2.Asileγ n umawal deg tmaziγt 

Asileγ n umawal deg tmaziγt yebḍa γef sin yiberdan: Asuddem ( ama d win n 

tjerrumt neγ d asenfalan) d usuddes, maca akken i d-yenna Chaker (1991 :179) 



Aḥric n teẓri: ixef amezwaru: tasnalγa tamatut, tasnalγa n tmaziγt 

 

25 
 

: «  asuddes deg tmaziγt ur yelli ara s waṭas, drus anda ara t-naf maca asuddem 

ama d amyagan neγ d anisem d netta i d agraw agejdan deg tdamsa n tutlayt. 

Asuddem d netta i d lsas, mačči kan n umawal ula d taseddast d tinawt 

tamyagant ».
8
 

            D wi i d sin n yiferdisen igejdanen n usileγ n umawal n tmaziγt, rnu γer 

waya areṭṭal, maca aneggaru-a ismazzaγen ur as-fkin ara azal imi amur 

ameqqran n yimawalen i d-yefγen drus ara naf deg-sen ireṭṭalen. Ramdane 

Achab (1996), deg udlis-ines γef usnulfawal deg tmaziγt, yenna belli aneggaru-a 

yettban-d deg-s: « tiẓrizdigt* n umawal d uwexxer γef ureṭṭal ».
9
  Imi i yexdem 

umuγ n yireṭṭalen, ala awal “ajenyur” i yettwaqeblen deg umawal n tmaziγt 

tatrart . 

3.1.Asuddem 

3.1.1. Asuddem n tjerrumt 

3.1.1.1. Asuddem amyagan 

 

a.Asuddem n umyag seg umyag 

Llant kraḍ n talγiwin: aswaγ, amyaγ, attwaγ, yettili-d s tmerna n uzwir γer 

tazwara n umyag. ( A. BERKAI, 2009 :41)
10

 

- Aswaγ: s tmerna n yizwiren “s”, “ss” γer tazwara n umyag aḥerfi. (K. NAIT-

ZERRAD, 1994 : 48)
11

 

                                                           
8
  « La composition n’est en berbère qu’un phénomène sporadique, peu productif, alors que la dérivation, tant 

verbale que nominale, constitue un système essentiel dans l’économie générale de la langue. La dérivation est le 

pivot, non seulement du lexique, mais aussi de la syntaxe de l’énoncé verbal ». 
9
« Un purisme lexical est chasse aux emprunts » 

10
 «Elle permet l’expression principalement des formes factive, passive, réciproque qui s’obtiennent par 

préfixation.» 
11

 «Il se forme par de ‘s’ ou des variantes ‘sse’/’ssu’.» 

 Md: xdem/sexdem, ffeγ/suffeγ 

- Amyaγ: s tmerna n yizwiren “m”,  “my” γer tazwara n umyag aḥerfi. 

Md: cawer/mcawer,  af/myaf 

- Attwaγ: s tmerna n yizwiren “ttwa”, “ttu”, “mm”, “nn” γer tazwara n umyag 

aḥerfi.  

Md: ddem/ttwaddem, ečč/mmečč, bru/nnebru 

-Talγiwin tisuddimin tuddisin 

Mi ara ddaklent talγiwin-a tigejdanin: amyaγ, attwaγ, aswaγ 

 Md: attwaγ+aswaγ: xdem/ttwasexdem 

         Amyaγ+aswaγ: ffeγ/mseffeγ 

3.1.1.2 Asuddem n umyag seg yisem 

S tmerna n walγacen ( s-/sm-) i yisem i wakken ad d-nesuffeγ amyag.  

Md: awal/siwel , ameγbun/smuγben 

3.1.1.3. Asuddem anisem 

Deg umyag, nezmer ad d-nessuddem isem n tigawt, isem n umeskar, isem n 

wallal d urbib. 

3.1.1.4. Asuddem n yisem seg umyag 

a-Isem n tigawt 

Isem n tigawt i d-yekkan seg umyag n tigawt, asileγ-ines yezmer ad yili akka: 

 



Aḥric n teẓri: ixef amezwaru: tasnalγa tamatut, tasnalγa n tmaziγt 

 

27 
 

Amyag Isem n tigawt 

Aru 

Xdem 

Krez 

Ddu 

Lḥu 

Ffeγ 

Lmed 

Tira 

Lxedma /axeddim 

Takerza 

Tiddin 

Tikli  

Tuffγa/tawaffγa 

Almud 

 

b-Isem n umeskar 

Yemmal-aγ-d win ixeddmen tigawt n umyag. Asileγ n yisem umeskar yettili-d s 

tmerna n yizwiren (am-/im-,an-/in-). 

Amyag Isem n umeskar 

Aker 

Fru 

Inig  

Lmed 

Amakur/amakar  

Anefray 

Iminig  

Anelmad/ aselmad 

 

Nessiliγ daγen isem n umeskar s tusda n tergalt tis snat n uẓar. 

Md: xdem/ axeddam, zdem/azeddam, xdeɛ/axeddaɛ. 

c-Isem n wallal 

Yessenfalay-d taγawsa swayes i tettwaxdam tigawt n umyag.Yettaleγ s tmerna n 

walγac   (s-) γer tazwara. 

Amyag Isem n wallal 

Gnu  

Agem 

Qqes 

Lkem  

Isegni  

Asagem 

Isiqes 

Aselkim  

 

S tmerna n walγac (m) γer tazwara. 

Amyag Isem n wallal 

Zwi 

Aru  

Amezway 

Amru  

 

3.1.1.5 Arbib:S. Chaker (1996: 25), yenna-d : « arbib deg tmaziγt, am 

yismawen (inmawalanen) , d talγa tassuddimt, tekka-d seg ufeggag n umyag i 

yellan deg uyankud».
12

 

- Arbib d amgucel* yettak-d neγ yeqqar-d amek i iga yisem.  

-Arbib yettili akken tella tewsit d umḍan n yisem yellan sdat-s, itteqqen srid γur-

s, ur yelli d amaruz, yettili dima d ilelli md: argaz ubrik. Talγiwin n yirbiben i 

nezmer ad naf: 

 Ibrik/aberkan, ubrik, imibrik 

Iwriγ/awraγ, imiwriγ 

Imγur/ameqqran 

Irẓig/arẓagan/amerẓagu 

                                                           
12

« l’adjectif berbère, comme en principe tous les noms (lexicaux), est une forme dérivée, issue en synchronie 

d’un radical verbal.» 

3.1.1.6 Asuddem n yisem seg yisem 

A. Berkai(2009 : 44) yenna-d : «Isuddimen ttilin s usdukkel n yizwiren (ams-,  

 

ans- d am-) γer waddayen n yismawen»
13

 

 

Md :ms/adrar/amsedrar,       ms/abrid/amsebrid,        ms/lbaṭel/amesbaṭli. 

Ans/abaγur/anesbaγur. 

3.1.2. Asuddem anfalan 

               Yenna-dM.HADDADOU(1985 : 176): «  imi asuddem asenfalan d 

aqbur, anect-a d ugur iwakken ad d-nelken, ma yella imeslic d netta i d-

yessalγen aẓar anda i yerna. Ala abini n yiwen uferdis deg tegruma n wawalen 

yesɛan assaγen isnamkanen i nezmer ad d-nini dakken d asuddem anfalan ».
14

 

        Yettili-d usuddem anfalan : am useddes ajerruman, yettili susdukel n ulγac 

anfalan γer wawal. 

       Asuddem anfalan yettḥaz anamek, ur yettbeddil ara taggayt taseddasant i 

wawal, ma yella nerna alγac anfalan I yisem ad yeqqim d isem, ma nerna-t i 

umyag ad yeqqim d amyag. 

Md: ‹ε› d alγac anfalan n ucemmet 

arur→aεrur→tazeεrurt. 

aqqa→aεeqqa→aεeqquc. 

 Iberdan n useddem anfalan: 

-Allus: aεiwed n wadda argalan I wawal yesεan snat n tergalin. 

                                                           
13 «Les dérivés sont obtenus par l’association des schèmes ams – ans- am- à des bases 

nominales.» 
14

« l’ancienneté du processus expressif empêche souvent d’affirmer avec certitude si unphonème est formateur de la racine 

ou s’il est ajouté. Seule l’apparition régulière d’unélément, dans un ensemble de mots liés sémantiquement, permet de 

supposer un ajout expressif »  

Md: gel→gelgel. Aεiwed n tergalt talemmast s usekcem n teγra: Md: 

xbeḍ→xbibeḍ, ftes→ftutes, amecṭuḥ→amecṭiṭuḥ. 

- S tmerna n walγacen: ama d imgiren: Md: afus→afettus, 

ameqqran→ameqqraḥan.  Ama s wuzwiren: Md: rwi→bberwi, 

aheddar→abelheddar, cceḍ→ḥnucceḍ, tamart→acamar, amellal→acamlal, 

tinzert→funzer,  aγlal→ajeγlal, tillas→timdellas, udem→aqudem, 

adur→aqadur, axenfuf→axennuf→axenfuc→axenfer, ffeẓ→lluffeẓ, 

εelq→εlulleq→ajeεlulleq, ḥnef→ḥnunnef, qleḥ→qlilleḥ. 

 -Abeddel n yimeslic s wayeḍ: Md: afus→afux, argaz→argaḥ. 

 -Tameslayt n warrac imeẓyanen: Md: εuεu, qaqa, fufu, xixi, …. 

 Azal anfalan:  

Gar yinumak i yezmer ad d-yawi usuddem anfalan, ad naf: acebbeḥ, 

acemmet, asemẓi, aεeyyeb, aεayer… 

3.2. Asuddes 

   Asuddes d yiwen ubrid aseddasan n usileγ n umawal.D asdukkel n tayunin 

tanmawalanin, iwakken ad d-nessileγ tayunin timaynutin i yesɛan anamek, 

akken i zemrent ad sɛunt assaγen d tayunin n wadda, akken daγen i yezmer ad 

yili unamek d amaynut. Akken i d-yenna G.Mounin(1972: 77) : « awal uddis d 

tayunt tamawalant i d-yettwassalγen ama s usdukkel n sin yinmawalanen, ama s 

tmerna n uzwir i waẓar anmawalan ».
15

 

 Awal uddis yettalaγ: 

a- Isem1  +  isem2: aγesmar/ iγes + tamart. 

b- isem1  +  n  +  isem2: ilmendis/ilm + n + idis. 

c- amyag   +  isem: mageriṭij/mager + iṭij (d tajeǧǧigt). 

d- isem  +  amyag: tifireɛqest/tifireγt + qqes. 

                                                           
15

 - «Un composé est une unité lexicale formée soit par association de deux lexèmes, soit par adjonction d’un 

préfixe à une base lexicale.» 

e- isem  + n + isem: imi n wuccen/ amγar n taddart/ tagmart n rrsul. 

Gar wuddis d wuddus 

Yewwi-d ad nessemgiren gar wuddis d wuddus: 

        Deg wuswir asnamkan: anamek n umezwaru yemgarad akked usdukel n 

unamek n uferdis amezwaru d unamek n uferdis wis sin. Ma d anamek n wuddus 

d asdukel n unamek n yiferdisen: 

Md: tislit + (n) + anẓar >tislit n unẓar ( =tabagust yettilin deg yigenni deg 

tmeγra n wuccen). 

N1     +   N2     ≠   N3      (d uddis) 

Tasarut + n + tewwurt >tasarut n tewwurt (neγ tasarut n wul, amnar n tewwurt). 

N1     +   N2     =   N3       (d uddus) 

        Deg uswir n tseddast, uddis d usbik: ur nezmir ara ad nger kra gar 

yiferdisen-is; ma gar yiferdisen n wuddus, nezmer ad nger kra n wawal, yerna 

nezmer ad nekkes yal yiwen seg yimuren-nni n wuddus: 

Md : tislit n unẓar (tislit-nni n unẓar) 

tasarut n tewwurt (tasarut-nni n tewwurt) 

3.3. Areṭṭal 

Tabadut : d asekcem n yiwet n tayunt tutlayant seg tutlayt (A) γer tutlayt (B). 

Tutlayt (A) d taγbalut, tutlayt(B) d iswi. 

3.3.1. Lesnaf n ureṭṭal 

a-Areṭṭal agensay 

    d areṭṭal n daxel, yekka-d seg “agens” anamek-is : daxel, d awal i yettruḥun 

seg tantala γer tayeḍ, maca tantaliwin-a ilaq ad ilint deg yiwen n unagraw 



Aḥric n teẓri: ixef amezwaru: tasnalγa tamatut, tasnalγa n tmaziγt 

 

32 
 

utlayan ( deg yiwet n tutlayt). Md: awal seg tcawit ad yettuseqdac deg 

teqbaylit→ tutlayt d awawl n tcawit, akayad d awal i d-yekkan seg tmahaqt, 

aγmis d awal I d-yekkan seg tmaziγt n waṭlas alemmas. 

b-Areṭṭal ajenṭaḍ 

      d awalen yellan deg tutlayin tiberraniyin, kecmen γer tmaziγt, akken daγen i 

nezmer adnaf awalen n tmaziγt deg tutlayin n berra. 

Imi tamurt n tmazγa aṭas n yimnekcamen i d-ikecmen γur-s, anect-a yegla-d s 

unali gar tutlayt n tamaziγt d tutlayt n yimnekcamen, imi aṭas n yireṭṭalen i d-

tewwi tmaziγt ama seg tutlayt  talaṭinit, taɛrabt, d tefransist…   

3.3.2. Areṭṭal seg taɛrabt 

M.A.HADDADOU(2002 : 31),  yettwali dakken amur ameqqran n yimerḍilen 

yellan deg tmaziγt kkan-d seg taɛrabt  ladγa s lemɛawna n tesreḍt d yidles n 

taɛrabt. 

Md : 

Tamaziγt Taɛrabt 

Ddin  

Lemleḥ  

Akersi  

 دين

 ملح

 كرسي

 

3.3.3. Areṭṭal seg tefransist  

M.A.HADDADOU (1995 : 31) yettwali deg tmaziγt llan aṭas n yimerḍilen id 

yekkan seg tefransist aya yella-d s lemɛawna n tallit-nni n ṭrad rnu γur-s wid-nni 

yunagen γer Fransa.              

Md : 

Tamaziγt  Tafransist  

Abaki  

Ajenyur  

Tamacint  

Paquet 

Ingénieur  

Machine  

3.3.4. Ireṭṭalen seg tlaṭinit : 

           Awalen imerḍilen ur qqimen ara kan deg taɛrabt d tefransist imi ad naf  

kkan-d ula seg tlaṭinit. γef  leḥsab n wayen i d-yenna 

M.A.HADDADU(1995 : 262), awalen imerḍilen n tlaṭinit, ur ɛnin ara kan 

awalen n tusna, imi tḥuz ula d awalen inasliyen. 

Md : 

Tamaziγt Talaṭinit 

Tayuga  

Atemun  

Aẓebbuj  

Iger  

Azaglu  

Yugum  

Temonen  

Acerbus  

Ager  

Yugulum  

 

Tagrayt 

Γer taggara, nefka-d tabadut i tesnalγa.Ihi tasnalγa tzerrew talγa n wawalen d 

wamek i uddsen.Asileγ n wawal n tmaziγt yettili-d s usuddem d usuddes d 

ureṭṭal. 

Ixef wis sin 

Tasnamka, tasniremt, 

tasnulfawalt, tabadut. 

Tazwert 

         Deg yixef-a, ad d-nefk tabadut n tesnamka d lesnaf i tesɛa, ad d-nebder 

assaγen isnamkanen i yellan.  Syin ad d-nemmeslay γef tesniremt sumata,γer 

taggara ad d-nessegzi d acu-tt tbadut deg tesniremt.  

II.Tasnamka 

1-Tabadut n tesnamka: D aḥric n tesnilest tzerrew inumak d ummsilen n 

tayunin timawalanin, MOUNIN (2004 : 293) yenna-d : « D aḥric n tesnilest i 

izerrwen anamek neγ unmik*n tayunin n umawal, tikwal seɛɛunt assaγen 

akked ummsil-nsent*»
16

 

J. REY- DEBOVE (1991-1992 : 267)« Anagar adlis n Charles Bally d kra n 

yiḍrisen am wid n Guillaume d Benveniste i d-yusan ad sjehden aḥric n teẓri deg 

uzmul utlayan akked unamek»
17

 

2.Lesnaf n tesnamka 

TAMBA-MECZ I (1988: 11 ), tenna-d: «Kraḍ n tektiwin i d-yeffγen deg 

tesnilest bḍant amezruy n tesnamka γef kraḍ n talliyin timeqqranin:  

1.Tallit n unerni anda tuget d tasnamka  n umezruy. 

2.Tallit yezdin anda tuget n tesnamka n umawal, i yezdin tasnamka n umezruy 

akked tesnamka n tγessa. 

3.Tallit n teẓri n talγa anda i teṭṭuqqet tesnamka n tefyirt akked tin n yinaw ».
18

 

                                                           
14« Partie de la linguistique qui étudie le sens ou le signifié des unités lexicales, tantôt en liaison avec 

leurs signifiants » 

15
« la sémantique »,  in Revue « Société d’études linguistiques et anthropologiques de France » de 267-285 : « 

seule l’œuvre de Charles Bally…et quelques textes de grand solitaires, comme Guillaume et Benveniste, viennent 

alimenter la sémantique comme théorie de signe linguistique et du sens» 

 
18

« Trois courants linguistiques découpent l’histoire de la sémantique en trois grandes périodes tendantielles : 

1) la période évolutionniste ou domine la sémantique historique ; 2) la période mixte ou s’impose une 

Deg tseddart-a, nettwali ukuẓ  n lesnaf n tesnamka yal yiwen deg-sen yeqqen γer  

tallit deg umezruy: 

2.1.Tasnamka n umezruy 

              Teqqen γer tallit n usnerni, anda i tetteεreḍ ad d-tsukk tiṭ γef usnerni n 

wawalen, assaγen n tuqqna akked  wid n ugezzum. Asnerni-ya ur yeεdil ara deg 

wakud γef wanect-a tallit-a tettuγal dima γer umezruy iwakken ad d-tefhem 

anegmu n wawalen. 

2.2.Tasnamka n umawal 

               Tettara tilist n unamek γef wawalen i yettwaḥsaben am tayunin 

timawalanin iγef ires unamek n tutlayin. 

             Ssenf-a n tesnamka iban-d deg tallit yezdin (tasnamka n umezruy n tallit 

yezrin akked tesnamka n tγessa). 

2.2.1. Assaγen  isnamkanen 

2.2.1.1-Timegdiwt:timegdiwt tezmer ad tesɛu sin n yinumak mgaraden:  sin n 

yirmen d imegdiyen anda nezmer ad ten-nbeddel deg yiwet n tinawt, neγ sin n 

yirmen anda nezmer ad ten-nbeddel deg waṭas n wattalen. (Dubois.(J), 1994 : 

465).   

Akken i tettwaliF. Sadiqi (1997 : 241),  tilin n tmegdiwt deg tmaziγt tettuγal γer 

tutlayt-a, am tutlayin-nniḍen yiwet n talγa ur tesɛi ara kan yiwen unamek, yiwen 

unamek ur yesɛi ara kan yiwet n talγa. 

Ihi, nezmer ad d-nini dakken timegdiwt mi sin neγ aṭas n wawalen ttemcaraken 

yiwen unamek. S wawal-nniḍen sin n yirmen neγ ugar d imegdiyen mi ara sɛun 

yiwen unamek amussan*.  

                                                                                                                                                                                     
sémantique lexicale « mixte », historique et structural ; 3) la période des théories formalisées ou se développe 

une sémantique de la phrase et de l’énonciation »  

2.2.1.2-Tameglawalt:imeglawalen d tayunin anda inumak d imnamaren d 

inemgalen. Anemgal yettwasbadu-d s umata ɛlaḥsab n yirmen inaragen*, wid n 

usemmadan (mâle vs femelle), neγ win umyaγan* ( vendre vs acheter). 

(Dubois.(J), 1994 : 40)   

 Akken i tettwali daγenFatima Sidiqi (1997 : 244), tameglawalt d immekti i d-

yessenfalayen assaγ n tenmegla n unamek. Deg tutlayt awalen ttemgiriden γef 

wiyaḍ.   

 Awalen deg tyuga-a d imeglawalen. 

Md: amecṭuḥ / ameqqran. 

       Aberkan / amellal. 

2.2.1.3-Taynisemt: d assaγ gar waṭas n talγiwin tisnilsanin yesɛan yiwen 

ummsil ama s tira neγ s timawit, maca unmiken mgaraden. (M. Boll 1941: 190). 

 Ihi taynisemt mi ara tili yiwet n talγa i yesɛan sin neγ ugar n yinumak ur 

yettizeddin ara deg yiwen n uswir asnamkan. (F. Sadiqi, 1997 : 244)   

 Md: ul: d ahric deg tfekka n umdan. 

        Ul: lxedma s leḥrara. 

2.2.1.4-Tagetnamka:tagetnamka mi ara yesɛu uzmul asnilsan aṭas n yinumak. 

Ihi tayunt tasnilsant d tagetnamkant. Imekti n tegetnamka yekcem deg unagraw 

n tenmegla: tanmegla gar tegetnamka d teynisemt, tanmegla gar tegetnamka d 

uyetnamek. (Dubois.(J), 1994 : 369). 

Tanmegla gar teynisemt d tegetnamka dakken,  deg teynisemt awal ad yesɛu sin 

neγ ugar n yinumak, maca ur sɛin ara assaγ asnamkan. Ma yella d tagetnamka 

awal yesɛa aṭas n yinumak anda ara yili yiwen n unamek d agejdan seg-s frurin-

d wiyiḍ. 

      Assaγ gar teynisemt d tegetnamka dakken taynisemt tikwal tettek-d seg 

tegetnamka. 

2.3. Tasnamka n tγessa 

I.TAMBA-MECZ (1988: 11 ),  tenna-d daγen :« deg 1931, tazrawt tamezwarut 

n J. Trier γef yigran isnamkanen teldi abrid i tesnamka n tγessa »
19

 

            Ad d-naf G. Mounin, F. R. Palmer, d yimusnawen-nniḍen n tutlayt  

tteddun ilmend n teẓri n tγessa akked temgardiwin n Saussure γef wanect-a 

tasnamka deg tallit-a d taγessant, tettnadi ilugan i issedduyen assaγen 

isnamkanen i yellan daxel n ugraw n wawalen. 

2.4.Tasnamka n tefyirt d yinaw 

Ssawalen-as daγen tasnamka tamatut imi tettezzi-d akk i wayen i d-icudden γer 

unamek d useqdec-ines deg tutlayt. 

D tasnamka i yettnadin  anamek n wawalen, tifyar akked yinawen. 

F. R. Palmeryettwali tasnamka ur d-telhi ara kan d tnamka n wawalen , maca 

tefka daγen azal i yinumak n taggayin n tjerrumt d tid n yinaw i yeqqnen γer 

tegnit n tmenna. 

2.4.1. Inumak n tesnamka 

                «Tasnamka s umata d aḥric deg tesnilest tzerrew aglam n tnamka n 

wawalen akked tuddsa-nsen taẓrayant»
20

(I. TAMBA-MECZ 1988: 04 ) 

Tasnamka yesbadu-tt-id Michel Bréal am tussna n tnamka i ilan tumanin 

tisnamkanin. 

                                                           
19

« en 1931 , la première étude de J. Trier sur les champs sémantiques, qui ouvre la voie a la sémantique 

structurale » . 
20

«la sémantique est la discipline linguistique qui a pour objet la description des significations propres aux 

langues , et leur organisation théorique ». 



Aḥric n teẓri: ixef wis sin: Tasnamka, tasniremt, tasnulfawalt, tabadut 

 

39 
 

Ma yella γer Darmesteter i d-tebder I. TAMBA-MECZ (1988: 16) : 

«Tasnamka d tussna n ubeddel n tnamka n wawalen deg tutlayt»
21

 

  Nezmer ad d-nini tasnamka d tussna i izerrwen inumak yeqqnen gar wawalen 

akked tikta i d-ttaken wawalen-nni. 

III.Tasniremt  

1. Tasniremt tamatut : « d tagruma n wawalen itiknikiyen yettezdin γer yiwet 

n tussna, yiwet n tẓuri, yiwen n umeskar neγ yiwen n ugraw anmetti ».
22

 

Amedya, tasniremt n tujya, tasniremt n tenselkimt. (Silvia Pavel d Diane Nolet, 

2001) 

       S unamek nniḍen irem-agi « tasniremt »,  d taγult tasnilsant i izerwen s 

wudem ussnan: timiḍranin, irman yettwaseqdacen deg tutlayin n taγult. (Silvia 

Pavel d Diane Nolet, 2001)                                                                                                       

Ma tutlayt tamagnut d tin i nesseqdac yal ass, tutlayt n taγult d tin n taywalt ur 

ilaqen ara ad tili d arway*, deg taγult menwala n tussna, tres γef yiwen n 

umawal d useqdec asnilsan-ines. 

      Nessexdam tasniremt deg tesnilest tussnint, am leqdicat deg tseknawalt n 

taγulin, deg tsuqilt, deg tira, deg uselmed n tutlayin. 

 a. Irem : deg tesniremt « irem » neγ « tayunt tasnirmant » d tayunt n unmik 

yebnan s yiwen n wawal ( irem aḥerfi) neγ s waṭas n wawalen ( irem uddis) i d-

yemmalen yiwet n tmiḍrant yesɛan yiwet n talγa d unamek deg yiwen yiger 

                                                           
21

 «la sémantique est une science des changements de signification dans les mots ».  
22

« ensemble de mots techniques appartenant à une science, un art, un auteur ou un groupe social » 

asentalan menwala, ta d tabadut i as-yefka le  Bureau de la Langue Française du 

Québec.
23

 

Irman zemren ad ilin d tayunin tinmawalin ur yellin ara merra d uddisen, 

nessiliγ-iten-id akka:
24

 

- Timerna n yiwen unamek i wawal n umeslay amatu, amedya: awal « arbib » 

deg tutlayt n yal ass yesɛa anamek n uqcic mi ara iɛawed baba-s zwaǧ, tameṭṭut-

nni ad as-d-tessawal i uqcic-nni arbib. Ma deg tjerrumt « arbib » d awal i aγ-d-

yeskunayen amek immug kra, daγen d amguccel n yisem.  

- Asileγ n yiwen n wuddus i yesɛan yiwen n unamek deg yiwet n taγult. Amedya 

: capteur d'image. 

- Tinfaliyin tizamulin am izamulen n takrura (Na) d tusnakt (H2SO4).. 

- Iwzalen* md: ONU, FFS, JSK. 

- Ismawen imukan n uxeddim d tsuddutin. Md:  

- Amkan n uxeddim: président de la cours de cassation. 

- Tasuddut : organisation mondiale de la santé. 

2. Tabadut deg tesniremt 

           D acu i d tabadut tasnirmant? D acu i d tulmisin-is d wamek i teddes? 

Amek i nezmer ad d-nesbadu timiḍranin*? Acu ara nsemmi tabadut yelhan deg 

tesniremt? 

           D wi i d isteqsiyen  iγef txeddem tsekniremt  ar tura isensnirmen ur 

msefhamen ara γef yiwet n tbadut ara xedmen, d ayen i d-yenna 

                                                           
23

En Terminologie le « terme » ou la « unité terminologique » est l'unité de signifié constituée par un mot (un 

terme simple) ou par quelques mots (un terme complexe) et qui désigne un concept de forme univoque dans un 

champ thématique particulier. 

24
http://ocw.um.es/cc.-sociales/terminologia/material-de-clase-1/module-i-fr.pdf. Consulté le 29/03/2018 à 14:16. 

Blanchon(1997: 168) : « tabadut d yiwen ugur ameqqran i d-ttmagaren 

isensnirmen deg ubrid-nsen, labeɛda ayen yerzan taγessa n tbadut d tmudent* i 

ilaq ad nqaddar. Iweffusen n tesniremt gelmen-d anawen yemgaraden n tbadutin, 

ttaken-d ilugan amek i tent-id-xedmen. Maca γer taggara ilugan-a ɛnan kan 

talγa, ttaran asnisnirman yettuγal γer tirmi-ines, maca yuɛer ad ten-tesmerseḍ 

akken llan »
25

 

Yella umgired gar tabadut tasnirmant akked tbadut taseknawalant. 

2.1. Tabadut taseknawalt:tettnadi akken ad d-teglem inumak (unmik*) n yiwet 

n tayunt tamawalant. Tettak-d akk  inumak n tayunt-nni i izmer ad tesɛu deg yal 

taγult. (Vèsina Rober et all, 2009, La rédaction de définitions 

terminologiques, office québecois de la langue française, Montréal). 

2.2. Tabadut tasnirmant: tgellem-d yiwet n tmiḍrant i d-yettwaskunayen s 

yiwen yirem, irem-a tesettwil*-it ɛlaḥsab n tmiḍranin-nniḍen i yellan daxel n 

unagraw yuddsen yettusemman anagraw amiḍran. Tettak-d yiwen n unamek i 

yesɛa yirem-nni deg yiwet n taγult. (Vèsina Rober et all, 2009) 

Ad d-nefk amedya s tefransisit n wawal “clavier”. 

-Tabadut taseknawalt :Le petit Larousse (2009) : « Ensemble des touches de 

à écrire, d’un terminal informatique, etc. » certains instruments de musique 

(piano, orgue, accordéon, etc.), d’une machine 

-Tabadut tasnirmant : le terme clavier, dans le domaine de l’informatique, 

aura pour définition : « Périphérique d’entrée muni de touches 

alphanumériques et de touches de fonction, servant à saisir des données et à 

lancer des commandes.» 
                                                           
25

« La définition constitue un des problèmes les plus épineux que rencontrent les terminologues, [notamment 

pour ce qui est de] la structure de la définition et des modèles à respecter. Assurément, les manuels de 

terminologie décrivent les différents types de définitions et fournissent des règles d'élaboration. Mais au bout du 

compte, ces règles, qui concernent le plus souvent la forme, renvoient le terminologue à son expérience et sont 

difficilement applicables telles quelles[…] ». 

2.3. Iberdan i nesseqdac i usbadu :llanyiberdan utlayanen, llan mačči d 

utlayanen. 

 

a-Iberdan ur nelli d utlayanen  

-  Askanay :s uwehhi s ufus γer kra . 

- tili: s tugna neγ s unnuγen. 

- tiẓruzmult*: deg kra n taγulin am tesnakt, takrura, tabadut tezmer ad d-tbin s 

yizamulen. 

b-Iberdan utlayanen 

-Asumer: Armud-a amutlayan yettwasuqel-d s usexdem n usumer, ayen i 

semma Rey-Debove: aseγru n usbadu i yebḍan γef sin: asentel n tefyirt akked 

useγu. 

- Tafutlayt* :d asegzi n tutlayt s tutlayt. Rey-Debove  (1971, 191) yenna-d: 

« bexlaf amgired n yisallen-nniḍen ifutlayanen γef  wawal ( amedya: isallen γef 

tjerrumt), tabadut d yiwen n yisalli i ssnen akk 42kin42h, am wid ur nessin ara 

mliḥ tutlayt xeddmen-d aṭas n tbadutin.
26

Dayen i d-tebder (Selja Seppälä, 

2004). 

3-Tasnulfawalt  

      Tasnulfawalt d akala n usileγ n tayunin timawalanin, aya ilmend n tlisa ara 

nexdem i tesnulfawalt, s wawalen  imaynuten, asuddes neγ tinfaliyin. 

                                                           
26

« A la différence des autres informations métalinguistiques sur le mot [(par exemple, les informations 

grammaticales)], la définition est une information FAMILIÈRE, telle que les usagers de la langue les plus 

incompétents en formulent eux-mêmes des milliers au cours de leur existence ».  

       Llan sin n leṣnaf n (tewsatin) n tesnulfawalt, tin n talγa d tin n unamek, i 

nsnat  sεant yiwen n yiswi, d tilawt tamaynut, d usnulfu n wawalen yemgaraden. 

1- Tasnulfawlt n talγa: tella-d i waken ad texdem γef tayunin timaynutin, 

aṭas n yikala i yellan deg tutlayt tezmer ad tili yis-sent tesnulfawalt n talγa 

ama s yizwiren neγ igrayen neγ s usuddes. 

2- Tasnulfawlt n unamek: tella-d i waken ad texdem asnamak, yellan yakan 

deg tutlayt-nni, s tikci n ugbur tamiḍrant  d tamaynut, yesneflen s 

usnamak-nniḍen. Asnulfawal deg unamek yezmer ad yili d agummu n 

tumnayt neγ n tenfalit tukrift deg tutlayt
27

. Jean Dubois et All.(1994,  

322). 

4-Tabadut s tegzi 

Tabadut deg tesnawalt d tesniremt, akken nettwali deg tbadutuin(n awal) i nettaf 

deg yisegzawalen n tutlayt tamtut d tin i yellan deg yisegzawalen uzzigen, ur 

ttemcabint ara. Amawal n yiwet n tutlayt tumrist tesεa aṭas n yittewlen, anda 

senden( mmalen) s waṭas γer tesniremt wala γer tesnawalt (deg umedya: tabadut 

s tegzi). Sumata nezmer ad d-nini dakken tabadut tella s waṭas deg leqdic n 

tesniremt wala deg leqdic n tesnawalt.Tabadut tessishil asegzi n unamek n yiwet 

n tayunt neγ n ugrawn tayunin n usnamak. 

        Aseqdec n tbadut deg tesniremt temgarad γef tin n tesnawalt deg yiswi-s 

deg wayen yerzan taγawsa ara d-nesbadu, ama deg isuraf i nessexdem, γef 

wakka nezmer ad d-nini nesmenyaf tabadut deg tesniremt γef tbadut deg 

tesnawalt. 

                                                           
27

 La neologie est le processus de formationde nouvelles unités lexicale.S elon les frontières qu’on veut assigner 

à la néologie, on se contentera de rendre compte des mots nouveaux, ou l’on engloberea dans l’étude toutes les 

nouvelles unitésde signification( mots nouveaux etb nouvelles combinaisons ou expression). 

  On distingue noélogie de forme et néologie de sens.Dans les deuxcas, li s’agit de dénoter une realité nouvelle. 

La néologie de forme consiste  à fabriquer pour cr faire de nouvelles unités ; la néologie de sens consiste à 

employer un signifiant existant déjà dans la langue considérée en lui conférant uncontenu qu’il n’ avait pas 

jusqu’alors- que ce contenu soit conceptuellement nouveau ou qu’il ait été jusque-là axpiré par un autre 

signifiant. 

        Yefka-d daγen aṭas n tewsatin n tbadutin yellan deg tesniremt am tbadut s 

usemγer, tbadut taγeftutlayt, tbadut talγa-tasnamkant, tabadut s usegzi akked 

tbadut s tegzi. 

 

          Vézina R.yesmenyaf tabadut s tegzi imi i d-yenna(Vèsina Rober et 

all,2009): “Tabadut i iwulmen d tin i yettwasemrasen s tuget deg tesniremt d 

tabadut s tegzi, tabadut-a tbedd γef tuddma n yiwet n tmiḍrant d ususru-ines deg 

yiwet n tesmilt n tγawsiwin, syin ad tt-nessemgired d tid i as-d-iqerben deg 

unamek, ihi  nekni , leqdic-nneγ ad ibedd γef tewsit-a  n tbadut s tegzi…“.
28

 

 Yefka-d daγen kraḍ n yiferdisen n usbedded n tbadut deg tesniremt. 

a)- Taγult: awal i nefren, ilaq ad yikki qbel γer yiwet n taγult, acku tabadut ara 

as-nefk i wawal-nni tetteddu d taγult, mi ara nezger seg taγult γer tayeḍ tabadut  

tettbeddil. 

b)-Amesbadu amezwaru: d awal amezwaru neγ d agdaw n 

yiferdisenimawalanen s wacu I nbeddu tabadut. 

c)-Attwel neγ ittewlen( adday neγ ufriz): nassawal attwel neγ ittewlen, d 

iferdisen I d-yesbeddayen tigzi n tmiḍrant. Vézina R. yenna-d llan ittewlen 

addayen, yessefk ad ilin deg tbadut n tmiḍrant, yella daγen uttwel ufriz( neγ 

ittewlen ufrizen) d win ara yessemgirden gar snat n tmiḍranin ma qerbent deg 

unamek neγ deg talγa.(Vèsina Rober et all, 2009) 

Tagrayt 

        Γer taggara, nefka-d  tabadutin i tesnalγa. Ihi tasnalγa tzerrew talγa n 

wawalen d wamek i uddsen.Asileγ n wawal n tmaziγt yettili-d s usuddem d 

usuddes d ureṭṭal. 
                                                           
28

 « consiste à situer un concept dans une classe d’bjets puis à le distinguer des concepts connexes.  C’est donc 
sur ce type de définition que nous allons mettre l’accent,…». 

Nefka-d assaγen isnamkanen i yellan am tmegdiwt, tameglawalt, taynisemt, 

tagetnamka.  nenna-d acu i d tasniremt, dakken d tagruma n wawalen itiknikiyen 

yettezdin γer yiwet n tussna. Ma yella d tabadut deg tesniremt d aglam n yiwet n 

tmiḍrant i d-yettwaskanayen s yiwen n yirem, irem-a tessettwil*-it ɛlaḥsab n 

tmiḍranin-nniḍen i yellan daxel n unagraw yuddsen i yettusemman anagraw 

amiḍran nerna nefka-d tabadut n tesnulfawalt, taneggarut-a tebḍa γef sin: 

Tasnulfawlt n talγa d tesnulfawlt n unamek, γer taggara nefka-d yiwet n tewsit n 

usbadu d tabadut s tegzi fella-s i tbedd tezrawt-nneγ. 

 

 

  

 



 

 
    

Aḥric wis sin: 

Tasleḍttasnalγant-

Tazwert 

Deg uḥric-a n tesleḍt tasnalγant-tasnirmant, nexdem tasleḍt ilmend n tewsit d 

umḍan, nekkes-d talγa n yirman, iḥerfiyen, uddisen, isuddimen, irman uddisen 

ad d-nefk talγa n wawal-nni uddis syin ad t-nebḍu,syin ad d-nefk tabadut i yal 

irem, nebḍa tibadutin-nni d taggayin. 

Tasleḍt tasnalγant-tasnirmant 

A) Tabadut ilmend n wallal 

01- Adlis:ML, SF, isem aḥerfi.D asdukel n waṭas n yisebtaren, llant tugniwin d 

yiḍrisen daxel-is, yettwaxdem s lkaγeḍ, yemmug i tγuri. 

      Amedya: γriγ adlis s tmaziγt. 

02- Alug: ML, SF, isem aḥerfi. 

D asdukel n waṭas n tewriqin n lkaγeḍ, yettwaxdem i tira. 

      Amedya: yura unelmad aḍis γef walug n tneγrit. 

03- Anayna: ML, SF. Isem aḥerfi. 

      Yettwaxdem s wuzzal, ixeddem ssut, ssexdamen-t deg waṭas uγerbaz,yeqqen 

γer wakud ,mi ara kecmen neγ ad ffγen yinelmaden. 

     Amedya: yendeh unayna, ad kecmen yinelmaden γer uγerbaz. 

04- Amru :ML,SF. D asuddim, seg umyag “aru” 

Yis-s i ttarun, γef lkaγeḍ neγ γef tfelwit, daxel yesεa lmidad. 

     Amedya: yura unelmad s umru aberkan. 

05- Asira : ML, SF. Isem aḥerfi.  

D ṭṭabla n uxeddim, fell-as nettaru, tettili de tneγrit, tettexdem i uselmad, neγ 

deg tedbelt, tella-d i unemhal.  

    Amedya: iseγta uselmad, alug γef usira. 

06- Aqrab :ML, SF. Isem aḥerfi. 

      Deg-s i d-yettawi ubalmud imagraden iγurbizen (alug, imra, adlis, …). 

     Amedya: ijmeε-d imagraden-is deg uqrab. 

07- Aγanib :ML, SF. Isem aḥerfi. 

Yettexdem s umata s usγar, ttarun yis-s neγ ssunuγen yis-s, tiγmi n tira-s d 

taberkant, teshel i usfaḍ s tsemsut. 

      Amedya: sseγtayaγ s uγanib 

08- Amesfaḍ :ML,SF.D asuddim, seg umyag “sfeḍ”. 

D amru, yessfaḍay lmidad γef lkaγeḍ. 

      Amedya: xelṭeγ, sefḍeγ s umesfaḍ. 

09- Aselkim: ML, SF.D asuddim, seg umyag “lkem 

      D tamacint i izemren ad texdem akk timhilin (operation) et tiddi (traitement), 

am leḥsab, tira,…. 

       Amedya: uriγ aḍris γef uselkim. 

10- Azmam: ML, SF. Isem aḥerfi. 

       D asdukel n waṭas n tewriqin n lkaγeḍ, yettwaxdem i tira,  nettaru timawin d 

wayen yerzan asmekti, ssexdamen-t sumata deg  tedbelt. 

      Amedya: refdeγ-d azmam n usiwel 

11 -Iγaniben  n tiγma: SG/ SF,ML/ ML.D uddis aduklan, d asdukkel n 

unmawal, isem (Iγaniben) d ulγac n tjerrumt “n”, d unmawal, isem (tiγma). 

D imra, yal yiwen s teγmi-ines, ddukulen-d deg yiwet n tbewwaṭ ssexdamen-ten 

i ureqqem. 

      Amedya: uγeγ-d tabewwaṭ n sdis n yiγaniben n tiγma. 

12 –Tafelwit: NT,SF. D isem aḥerfi. 

Ttεelliqen-tt γef lḥiḍ deg tneγrit, ttarun fell-as. 

      Amedya: yura-d uselmad tamsirt γef tfelwit. 

13 – Tasfaḍt: NT,SF. D isem aḥerfi. 

Yis-s nesfaḍ tira γef tfelwit. 

      Amedya: rfed tasfaḍt, sfeḍ tafelwit. 

14- Taxzant: NT,SF. D isem aḥerfi. 

Tettili deg tneγrit, deg-s jemmεen ilugen, idlisen, … 

      Amedya: jemεeγ ilugen n tneγrit deg texzant. 

15 -Takifaft : NT, SF. D isem aḥerfi. 

tecba tafelwit, talγa-s d tameẓẓyant, yettaru deg-s unelmad. 

      Amedya: yura-d tiirit γef tekfaft. 

16 -Tikfert: NT, SF. D isem aḥerfi. 

Nettaru yis-s γef tfelwit neγ γef tekfaft, yesεa talγa n uεekkaz. 

      Amedya: nura s tekfert maççi s umru. 

 17-Tikfest: NT,SF. D isem aḥerfi. 

Deg-s jemmεen kra n yimagraden iγurbuzen , am umru, aγanib, tesemsut,… 

      Amedya: ur ggar ara tikfert deg tekfest, ad tewsex. 

18- Tasdart: NT,SF.D asuddim, seg umyag “derrer” 

Ttqisen yis-s teγzi, rnu ttderriren yis-s. 

      Amedya: isuneγ tafelwit s tesdart. 

 Iqas-d s tesdart, yufa 5n  yiṣuntimen. 

19- Tasemsut: NT,SF. D asuddim, seg umyag “semsu” 

Yis-s sefḍen tira n lmidad neγ aγanib. 

      Amedya: sfeḍ s tsemsut. 

20- Tagida: NT,SF. D isem aḥerfi. 

     D aruku, ttarun fell-as yinelmaden. 

      Amedya: isres-d imagraden-is γef tgida 

21- Talugt: NT,SF.D isem aḥerfi. 

D asdukel n tewriqin n lkaγeḍ, tesεa talγa tameẓẓyant. 

      Amedya: yettaru azegzi n wawalen γef tezmamt 

22 –Tanesramt: SF,NT.D asuddim, seg umyag “srem” 

Ttesramen (neǧǧren) yis-s iγaniben. 

Amedya: srem aγanib s tnesramt. 

23 –Timqestin: NT,SF .D isem aḥerfi. 

     Tesεa sin n yifukawen ceḥden, wa iqubel wayeḍ, gezzmen yis-s lkaγeḍ. 

      Amedya: tegzem tawerqet s temqestin. 

24- Tabanta: NT,SF. D ism aḥerfi. 

D aselsu n lxedma, ttlusun-tt sufell n lqec, tettḥadar γef lewsex. 

      Amedya: els tabanta neγ ad wesxen iselsa-k. 

25- Imagraden iγurbizen :ML/ML, SG/ SG. D uddis aduklan, d asdukkel n 

unmawal, isem (Imagraden)  d unmawal, isem (iγurbizen).  

     Teddun-d d unelmad daxel n uqrab, sseqdacen-ten i leqraya, am umru, 

tikfest, tasemsut,… 

      Amedya: uγeγ-d imagraden iγurbizen iyi-laqen. 

26- Tasγimt :NT,SF. D asuddim, seg umyag “qqim” 

    Ttγiman fell-as yinelmaden daxel n tneγrit. 

      Amedya: qqimeγ γef tesγimt n umdakel-iw. 

27- Azulaγ :ML,SF. D isem aḥerfi. 

Sseqdacen-t akken ad xedmen tawinest. 

      Amedya: s uzuleγ ara d-nexdem tawinest iqeεden. 

28 -Aḍenfu: ML,SF. D isem aḥerfi. 

Ttḍeyyiren γer daxel-is lewsex. 

      Amedya: err lekwaγeḍ-nni daxel n uḍenfu. 

29- Alug n tuzzya: ML/ NT,SF/ SF. D uddis aduklan, d asdukkel n unmawal, 

isem (Alug) d ulγac ntjerrumt “n”, d unmawal, isem (tuzzya). 

D alug i d-yettezzin γef yinelmaden, mi ara xedmen alaγmu γef walug n tneγrit, 

yal anelmad n nnuba-s. 

      Amedya: tezzi-d nnuba-w, ad aruγ γef walug n tuzzya. 

30- Tarektit: NT,SF. D isem aḥerfi. 

Nessexdam-it akken ad nexdem talγa i nebγa. 

      Amedya: xedmeγ-d aseklu s trektit. 

31- Tasezzayt: NT, SF. D asuddim, seg umyag “zzi” 

Yis-s nessunuγ tawniest γef walug neγ γef tfelwit. 

      Amedya: suneγ tawinest s tsezzayt. 

32 -Takarḍa: NT,SF. D isem aḥerfi. 

Tettexdam s lkaγeḍ, ixeddem-itt unelmad mi ara yebγu yessenked iman-is( isem, 

aγan, azemz n tlalit,…). 

      Amedya: xedmeγ-d takarḍa n tumast. 

33- Tugna: NT,SF . D isem aḥerfi. 

D afares n wayen nettwali deg tilawt γef tγawsa. 

       Amedya: d acu i d- teskanay-d tugna-ya. 

34- Aḍris: ML,SF. D isem aḥerfi. 

D tagruma n wawalen neγ n tefyar yesεan anamek n yiwet n tutlayt. 

      Amedya: uriγ aḍris s tmaziγt. 

35–Idebder: ML,SF. D isem aḥerfi. 

Dtaseddart,  terfed γef  lqaε, tettili ddaw n tfelwit. 

       Amedya: ur yettaweḍ ara unelmad γer tfelwit, alami i nesres idebder 

 

B) Tabadut ilmend n wadeg 

01-Abduz:ML,SF. D isem aḥerfi. 

Anda yessifsis umdan iman-is, ama d aḍeyyern waman n tasa, ama d asufeγ. 

Amedya: yekcem γer ubduz ad ideyyer s waman n tasa. 

02- Afrag:ML,SF. D isem aḥerfi 

D adeg yeldin ur yesεi ara ssqef, zzin-as-d leḥyuḍ, tteffγen-d yinelmaden ad 

steεfud. 

      Amedya: ffγen-d warrac γer ufrag, ad steεfun. 

03- Tazeqqa:NT,SF. D isem aḥerfi. 

D adeg yesqef, tesεa ṭṭaq (ṭṭiwan), tawwurt. 

      Amedya: yekcem γer tzeqqa n tγuri. 

04- Leqjer: ML ,SF. D isem aḥerfi. 

    Ijemmeε deg-s unelmad aqrab-is, yettili ddaw n tgida. 

      Amedya: jmeε aqrab-ik deg leqjer. 

05- Tamkerḍit:NT,SF. D isem aḥerfi. 

Deg-s ijemmεen idlisen i tγuri. 

      Amedya: ddmeγ-d adlis seg tnedlist. 

06- Aγerbaz :ML ,SF. D isem aḥerfi. 

    Anda i γγaren yinelmaden neγ  anda i d-ttaken tamussni. 

      Amedya: aγebaz amenzu. 

07- Taneγrit : NT,SF. D asuddim, seg umyag “γer” 

      D amkan γγaren daxel-is yinelmaden deg uγerbaz. 

      Amedya: llant 10 n tneγriyin. 

C) Tabadut ilmend n umdan 

01- Anelmad: ML,SF. D asuddim, seg umyag “lmed 

      D win  yeγγaren ( seg uγerbaz amenzu almi d tsedawit neγ deg tsudutin n 

tanant), yezmer ad yili d ameẓẓyan neγ d ameqqran. 

      Amedya: yettḥessis unelmad i uselmad. 

 

02- Anemhal: ML,SF. D asuddim, seg umyag “mhel” 

      D win i sedduy tadbelt, ( takebbanit, aγerbaz,..) , yesselḥuy tilufa s lqanun. 

     Amedya: Anemhal n uγerbaz i muger inelmaden. 

03- Aselmad: ML,SF. D asuddim, seg umyag “lmed” 

      D win yesselmaden, neγ yeqqen γer uselmedyettak-d tamussni i yinelmaden. 

      Amedya: isefhem-d uselmad tamsirt. 

04- Ameswaḍ:ML,SF. D asuddim, seg umyag “siweḍ” 

      D win yesfiqiden neγ yettak iwellihe rnu yettεassan iselmaden, yezmer ad 

yili deg waṭas n yiḥricen, ama deg uselmed, deg lxedma, deg yiγallen n laman. 

      Amedya: Ameswaḍ yesfaqed γer yiselmaden.   

05- Anabay: ML ,SF. D isem aḥerfi. 

      Dwin ur –dnusi ara γer uγerbaz. 

      Amedya:-llan sin n yinabayen ass-a. 

 -Ass-a, taselmad n tefransist , d tanabayt. 

D) Tabadut ilmend n wunuγ 

01- Ajerriḍ:ML ,SF. D isem aḥerfi. 

D ticreḍt γezzifen neγ wezzilen γef lkaγeḍ neγ γef tγawsa. 

      Amedya: egg ajerriḍ ddaw n umyag. 

02 - Tafelwit: NT,SF. D isem aḥerfi. 

D ijarriḍen bedden neγ gnen. 

      Amedya: suneγ tafelwit. 

03- Tawinest: NT ,SF. D isem aḥerfi. 

Tesεa talγa idewren, ssunuγen-tt s tsezzayt. 

       Amedya: err deg twinest tireggalin-a: ṭ, ǧ 

E) Tabadut ilmend n tigawt 

01- Aseγti: ML ,SF. D isem aḥerfi. 

D abeddel n tuccḍa s wayen yelhan, neγ d tigawt n useggem. 

      Amedya: d lawan n useγti n yikayaden. 

02- Asmad: ML ,SF. D isem aḥerfi. 

Dtimerna n yiferdisen ixussen i tγawsa , i wakken ad tili temmed. 

      Amedya: smed aḍris-a s wawalen ilaqen. 

03- Alaγmu :ML ,SF. D isem aḥerfi. 

D armud s timawt neγ s tira, ttaken-t i yineladen i wakken ad ten-iktazel 

uselmad d nutni s timmad-nsen daγen. 

     Amedya: iseγta-d unelmad alaγmu γef tfelwit. 

04- Ugul: ML ,SF. D isem aḥerfi. 



                                                                Tasleḍt tasnalγant-tasnirmant 

 

56 
 

     D tuccḍa, ur teddin ara deg tegnit n ulmud. 

      Amedya: iseγta unelmad ugul . 

05- Tanmirt: NT ,SF. D isem aḥerfi. 

     D awal n ukyes, qqaren-t mi ara iḥulfa yiwen s lxir seg ḥed-nniḍen. 

      Amedya: tanmirt mi iyi-d-tefkiḍ amru. 

 

06 –Timlilit: NT ,SF. D isem aḥerfi. 

D timyigert n  sin neγ ugar n yimdanen. 

Amedya: timlilit n uselmda d yinelmaden-is. 

07- Tazabut: NT ,SF. D isem aḥerfi. 

D taγuri n wawalen s ususru yelhan, wiyiḍ ad arun awalen-nni war ma ẓran-ten. 

       Amedya: alaγmu n wass- d tazabut. 

08- Asuneγ: ML ,SF. D isem aḥerfi. 

D asenked n tγawsa s wunuγ. 

      Amedya:  suneγ axxam. 

09 –Unuγ: ML ,SF. D isem aḥerfi. 

     D tigawt n usuneγ, d asenked n tγawsa γef  lkaγeḍ 

     Amedya: ferjeγ unuγen yettembiwilen. 

10- Armud: ML ,SF. D isem aḥerfi. 

D tigawt n ulmud, ixeddem-itt umdan akken ad yaweḍ γer yiswi. 

      Amedya: armud-nneγ n wass-a d tajerrumt. 

11- Irmad n umsidef: ML/ML, SG/SG. D uddis aduklan, d asdukkel n 

unmawal, isem (Irmad) d ulγac n tjerrumt “n”, d unmawal, isem (umsidef). 

 D agraw n tigawin i ixeddem unelmad γer taggara n tegzemt, akken ad yeqεed 

timussniwin i d-yegmer seg tegzemt-a,  ama deg tseftit,  ama deg tjerrumt neγ 

deg umawal,… 

Amedya: irmad n umsidef n wass-a, ad rzun anager taseftit. 

12- Aderrer: ML ,SF. D isem aḥerfi. 

D tigin n ujerriḍ ddaw n kra ( awal neγ tafyirt,..) 

      Amedya: derrer amyag yeftin γer yizri. 

F) Tabadut ilmend n ugraw 

01- Asenfar: ML ,SF. D isem aḥerfi. 

D agraw n tgezmin deg udlis aγurbiz. 

      Amedya: mazal-iyi-d asenfar aneggaru. 

02-Taseddart:NT ,SF. D isem aḥerfi. 

D agraw n tefyar, d aḥric deg uḍris. 

      Amedya: γriγ taseddart tamezwarut n uḍris. 

03- Tafyirt: nt ,SF. D isem aḥerfi. 

D agraw n wawalen, s timawt neγ s tira, tesεa anamek. 

      Amedya: aru-d tafyirt tamattart. 

04- Taneγrit : NT,SF. D asuddim, seg umyag “γer”. 

D agraw n yinelmden γγaren akken deg uγerbaz. 

      Amedya: llan 25 n yinelmaden deg tneγrit. 

05- Tadbelt: NT,SF. D isem aḥerfi. 

D agraw n leqdicat yesselḥuyen tilufa ama d aγerbaz neγ ayen nniḍen. 

      Amedya: anemhal, d netta i d imdebber amenzu n tedbelt. 

 

G) Tabadut ilmend n wayen-nniḍen 

01- Aderru:ML ,SF. D isem aḥerfi. 

       D tagruma n yimdanen  neγ n tγawsiwin(tigida) γef yiwen ujerriḍ, wa deffir 

n wa. 

      Amedya:-Inelmaden ggan iman-nsen γef yiwen n uderru. 

 -Deg uderru amezwaru, llant smus n tgida. 

02- Asebter :ML ,SF. D isem aḥerfi. 

D udem n yiwet n tweqet, sumata tseεεu uṭṭun, yal tawerqet tesεa sin n 

wudmawen. 

Amedya: adlis-a yesεa 255 n yisebtaren 

03 –Azemz:ML ,SF. D isem aḥerfi. 

D askan n wass, n waggur, n useggas, neγ melmi  i teḍra tigawt. 

      Amedya: uriγ azemz n wass-a. 

04- Tiγmi: NT ,SF. D isem aḥerfi. 

Teskanay-d nnul n tγawsa, d tazeggaγt, d tazegzawt, ….. 

      Amedya: tiγmi n yigenni d tazegzawt. 

05- Uslig: ML ,SF. D isem aḥerfi. 

Sin n umuren n yiwet n tγawsa. 

     Amedya: tawerqet tusligt. 

06- Tagzemt: NT ,SF. D isem aḥerfi. 

       D aḥric n usenfar n tsensegmit, d agraw n yirmaden 

      Amedya: nfuk tegzemt tis snat n usenfar amezwaru. 

 

Tagrayt 

             Γer taggara, nga tasleḍt i 73n yirman, tuget deg-sen d iḥerfiyen, nuf-a 54 

diḥerfiyen, 15 n yirman d isuddimen, 04 n yirman d uddisen. Uddisen, llan 

yidukklanen s usdukkel n (anmawal + n + anmawal); yella yiwen usdukklan s 

usdukkel n ( anmawal + anmawal) , nefka-d tibadutin i yal irem i d-negmer, 

nufa-d tuget deg-sen d allalen, llan 35 n wawalen d allalen, ayen yerzan idgan 

llan 07, imdanen llan 05, llan 03 deg wunuγen, 12 deg tigawt, llan 05 deg ubraw, 

ma ayen nniḍen llan 06 n wawalen. 

Tagrayt tamatut 

Tazwart-nneγ d tin i d-yellan γef tesniremt n umawal aγurbiz deg uγerbaz 

i d-nekkes sumata deg yidlisen iγurbizen n uγerbaz amenzu, deg-s nexdem 

tasleḍt tasnalγant d tesleḍt tasnirmant i wammud i d-negmer.  

            Tasleḍt tasnalγant nga-tt ilmend n tewsit d umḍan d wamek i yulγen 

yirman-nni, syin nekkes-d aẓar n yal yiwen. Asileγ n yirman ur yemgarad ara 

γef usileγ n umawal n tmaziγt, nufa dakken tuget n yirman d iḥerfiyen, nejmeε-

d73 yirman, nufa-d 51 yirman d iḥerfiyen, amedya: alug, aḍris, tafelwit, 16n 

yirman d isuddimens tmerna n walγacen n tjerrumt, “am” “as”. Irem “aselmad” 

d asuddim s tmerna n “as” i umyag “lmed”, talγa-ines d isem n umeskar. Irem 

“ameswaḍ” d asuddim s tmerna n “am” i umyag “siweḍ” talγa-ines d isem u 

umeskar, irem “anelmad” d asuddim s tmerna n “an” i umyag “lmed”, talγa-ines 

d isem n umeskar , 04 n yirman d uddisen, amedya: Iγaniben n tiγma, d uddis 

aduklan, d asdukkel n unmawal, isem (Iγaniben) d ulγac n tjerrumt “n”, d 

unmawal, isem (tiγma).Tuget deg-s d ismawen, llan  yimalayen, untiyen, isufen, 

isegten. 

Deg uḥric n tesniremt,  nexdem tabadut i yal irem, deg tazwara nebḍa 

tibadutin-nni ilmend taggayin; nufa-d tid i d-yeffγen ilmend n wallalen, ilmend n 

wadeg, ilmend n umdan, ilmend n wunuγ d ugraw d wayen nniḍen, rnu γer 

waya, nufa-d awalen mgaraden deg talγa, maca qerben deg unamek, deg 

umedya, tibadutin i d-nefka ilmend n wallalen.Awalen-a “amru”,”aγanib”, 

“amesfaḍ”; d allalen n tira, qerben deg unamek , ayen i ten-yessemgirden d 

aseqdec-nsen deg uγerbaz, nufa-d daγen awalen-a: “alug”,”azmam”,”talugt”, 

myaqraben deg unamek, mgaraden deg useqdec, akken daγen i d-nufa awalen 

sεan yiwet n talγa maca yalyiwen s unamek-is,awal “tafelwit”, yella d allal, yella 

d unuγ, yella daγen wawal “taneγrit” d adeg, yella d agraw n yinelmaden. 

          Γer taggara, tazrawt-a d leqdici nga deg unadi ussnan,nexdem γef 

tesniremt n umawal aγurbiz deg uγerbaz, d asurif ameẓyan, imi drus n tezrawin i 

yemmugen γef usentel-a. Yal leqdic ussnan dayen ur nettfakka ara, dayen 

γezzifen, γef waya nessaram leqdic-a d win ara yilin d tiftilt i unadi γef umawal 

aγurbiz deg uγerbaz n tmaziγt  akked umawal n tmaziγt sumata. Ad ilint 

tezrawin γef yiswiren-nniḍen n uγerbaz, akked tesniremt n tmaziγt deg yal 

taγult.  

Uṭṭun Tamaziγt Tafransist  adlis asebter 

01 Adlis Livre  5LM 17 

02 Alug Cahier  T.T.I.T( 1999) 10 

03 Anayna  Cloche  Boudris. B 21 

04 Amru Stylo  Boudris. B 17 

05 Asira Bureau  4LM 24 

06 Aqrab Cartable  5LM 17 

07 Aγanib Crayon  4LM 22 

08 Amesfaḍ Effaceur  Sγur iselmaden   

09 Aselkim Micro-ordinateur T.T.I.T( 1999) 31 

10 Azmam Registre 4LM 04 

11 Iγaniben  n tiγma Crayons de couleurs 4LM 17 

12 Tafelwit Tableau  4LM 14 

13 Tasfaḍt Brosse  Bud 29 

14 Taxzant Armoire  4LM 29 

15 Takifaft Ardoise  Boudris. B 21 

16 Tikfert  Craie  4LM 17 

17 Tikfest Trousse  4LM 17 

18 Tasdart Règle  4LM 17 

19 Tasemsut  Gomme  T.T.I.T( 1999) 05 

20 Tagida Table  T.T.I.T( 1999) 04 

21 Talugt  Carnet  T.T.I.T( 1999) 05 

22 Tanesramt Taille-crayon  4LM 17 

23 Timqestin ciseaux 4LM 05 

24 Tabanta Tablier  T.T.I.T( 1999) 11 

25 Imagraden 

iγurbizen  

Articles -scolaires T.T.I.T( 1999 04 

26 Tasγimt  Chaise  T.T.I.T( 1999) 04 

27 azulaγ Compas T.T.I.T( 1999) 04 

28 Aḍenfu Corbielle  T.T.I.T( 1999) 07 

29 Alug n tuzzya Cahier de roulement Sγur iselmaden  

30 Tarektit Pâta à modeler 4LM 17 

31 Tasezzayt Compas 4LM 17 

32 Takarḍa Carte  5LM 56 

33 Tugna Image  5LM 17 

34 Aḍris Texte  5LM 23 

35 Idebder Estrade  T.T.I.T( 1999) 03 

36 Abduz Toillete  T.T.I.T( 1999) 03 

37 Afrag Cour  T.T.I.T( 1999) 03 

38 Tazeqqa Sale  Bud 103 

39 Leqjer Casier T.T.I.T( 1999) 06 

40 Tamkerḍit  bibliothéque Boudris. B 26 

41 Aγerbaz École 5LM 14 

42 Taneγrit  Classe  4LM 19 

43 Anelmad Elève  4LM 12 

44 Anemhal Directeur  5LM 25 

45 Aselmad Enseignant  5LM 13 

46 Ameswaḍ Inspecteur  Boudris. B 68 

47 Anabay Absent  T.T.I.T( 1999) 11 

48 Ajerriḍ Trai  5LM 10 

49 Tafelwit Tableau  5LM 111 

50 Tawinest Cercle  4LM 26 

51 Aseγti Correction  5LM 22 

52 Asmad Complement  4LM 17 

53 Alaγmu Exercice  4LM 25 

54 Ugul Erreur  5LM 19 

55 Tanmirt Merci  4LM 27 

56 Timlilit Recontre  5LM 27 

57 Tazabut Dicté  5LM 38 

58 Asuneγ Dessiner  Boudris. B 44 

59 Unuγ Dessin  Boudris. B 44 

60 Armud Activité  5LM 51 

61 Irmad n umsidef Activités d 

integrations 

Sγur iselmden  

62 Aderrer Tracer  T.T.I.T( 1999) 11 

U Tamaziγt Tafransist Asegzawal Sb 

01 alγac      Morphème A. BERKAI 121 

02 amguccel   Déterminant A. BERKAI 82 

03 amussan   Dénotatif A. BERKAI 80 

04 amyaγan    Réciproque A. BERKAI 145 

05 anmawal    Lexème A. BERKAI 114 

06 artayen    Amalgames A. BERKAI 59 

07 aruglel     Discontinuité A. BERKAI 84 

08 arway   Ambiguité A. BERKAI 59 

09 icaḍ Suffir Akka i t- neqqar   

10 imnamken    Sémantèmes A. BERKAI 151 

11 inaragen   Voisins B. Boudris 119 

12 Iwzalen   Sigles A. BERKAI 152 

13 tagmuẓart   Etymologie A. BERKAI 90 

14 tasnilest tusnint  linguistique appliqué A. BERKAI 62 

15 Tessettwil, Attal Contextualisation  A. BERKAI 76 

16 tilmaḍanin  Flexionnelles A. BERKAI 94 

17 tisuraf     Exceptions B. Boudris 56 

18 tiẓrizdigt   Purisme A. BERKAI 143 

19 Tamsukt La structure A. BERKAI 299 

20 Imgiren  infixes A. BERKAI 47 

 


